
அடுத்து வரும் 30-ஆம் செய் யு ளி ன் உள்ளுறை

வருமாறு: .

அவ்வாறு வந்த வேதியரினுடைய காதுகளில் அணிந் திருக்கும் உருத்திராக்கங்கள் ஆகிய அழகு அமைந்த குழைகள் தொங்க, ஒளி வீசும் அழகிய திருமார்பில் அசைகின்ற பூனுள் லோடு தம்முடைய வலத்தோளின்மேல் அங்க வஸ்திரமாகிய வெண்மையானதும் மெல்லியதும் ஆகிய ஆடை அசைய, வெயிலை மறைக்கும் குடையைப் பிடித்துள்ள திருக்கரம் திகழ. பாடல் வருமாறு:

'காதில்அணி கண்டிகை வடிந்தகுழை தாழச்

சோதிமணி மார்பின்அசை நூலினொடு தோளின் மீதுபுனை உத்தரிய வெண்துகில் நுடங்க ஆதயும் மறைக்குடை அணிக்கரம் விளங்க..'

இந்தப் பாடலும் குளகம். காதில்-அவ்வாறு எழுந் தருளிய வேதியருடைய காதுகளில்; ஒருமை பன்மை மயக்கம். அணி-அணிந்திருக்கும். கண்டிகை-ஒற்றை உருத்திராக்கங்கள்; ஒருமை பன்மை மயக்கம். வடிந்தஅழகாக அமைந்த. குழை-குழைகள்; ஒருமை பன்மை மயக்கம். தாழ-தொங்க. ச்: சந்தி. சோதி-ஒளி வெள் வளத்தை வீசும். மணி-உருத்திராக்க மாலையை அணிந்த, மார்பின்-திருமார்பில். அ  ைச - அ  ைச ந் து புரளும். நூலினொடு-பூனுலோடு. தோளின் மீது-தம்முடைய இடத் தோளின்மேல், புனை-அணிந்த உத்தரியஅங்க வஸ்திரமாகிய, வெண்-வெள்ளை நிறத்தைக் கொண்ட. துகில்-மெல்லிய ஆடை. நுடங்க-அசைய. ஆதடம்-வெயிலை. மறை-மறைத்தலை £2-65) L-.!i f. க்:சந்தி. குடை-ஒரு தாழங்குடை அணி அழகைப் பெற்ற. கரம்-தம்முடைய திருக்கரத்தில். விளங்க-திகழ. .

		 இப்பக்கம் கடைசியாக 24 பெப்பிரவரி 2018, 02:48 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

